
Rógvi Nybo

Í gjár, 24. august, var spurn­
ingurin um lønirnar hjá ein­
um borgarstjóra, sum verður 
valdur í Løgtingið, aftur 
uppi og vendi. Hesa ferð 
varð spurningurin settur 
Jógvani Skorheim, formanni 
í Nýtt Sjálvstýri og borgar­
stjóra í Klaksvík, í bein­
leiðis útvarpssending. Ein 
spyrjari ynskti at fáa greitt 
at vita frá borgarstjóranum 
í Klaksvík, hvussu stórur 
munurin var á einari van­
ligari verkamannaløn og so 
lønini, borgarstjórin í Klaks­
vík kann vænta sær, verður 
hann valdur á ting. 

Spurningurin hevur verið 
reistur fleiri ferðir upp til 
løgtingsvalið. Spurningurin 
er eisini sera viðkomandi, 
nú einir 14 borgarstjórar 
bjóða seg fram til løgtings­
valið. Spurningurin er eisini 

sera viðkomandi tí at tað er 
gjørligt hjá einum borgar­
stjóra og løgtingsmanni 
at sita í báðum sessum í 
senn og varðveita lønina úr 
báðum sessum. Hetta halda 
fleiri vera løgið og ikki sørt 

órættvíst. Tí er tú vanlig 
verkakvinna ella arbeiðs­
maður, hevur tú ongan liv­
andi kjans at fáa familjulív 
at hanga saman við tveimum 
fulltíðarstørvum ísenn.

Spyrjarin í útvarpinum 
fekk einki greitt svar frá 

borgarstjóranum. Tí fær tú 
nú greitt svar frá okkum. 
Munurin er stórur. Ógvuliga 
stórur.

Borgarstjórin
Borgarstjórar verða løntir alt 

eftir hvussu nógvir íbúgv­
ar eru í kommununi, og 
hvørjum setanarbrøki, hann 
er settur eftir. Er borgar­
stjórin settur hálva tíð, fær 
hann hálva borgarstjóraløn. 
Borgarstjórin fær ongar 
nevndarpengar ella aðrar 

samsýningar, sum aðrir 
kommunustýrislimir fáa. 
Hinvegin hevur borgar­
stjórin rætt til 15 prosent í 
eftirløn omaná borgarstjóra­
lønina. Fyri at halda tingini 
rímiliga einføld, halda vit 

eftirlønina uttanfyri rokni­
stykkið eina løtu.

Einhvør borgarstjóri 
kundi verið tikin upp sum 
dømi. Taka vit útgangsstøði í 
spurninginum í gjár, og nýta 
Jógvan Skorheim sum dømi, 
verður roknistykkið hetta. 

Jógvan Skorheim er 
borgarstjóri í Klaksvíkar 
Kommunu, og hann er 
borgarstjóri fulla tíð. Í Klaks­
víkar kommunu eru tann 1. 
juni í ár 4.948 borgarar. Hetta 
merkir, at Jógvan Skorheim 

sum borgarstjóri verður lønt­
ur eftir 37. lønarflokki í sátt­
málanum hjá Felagnum fyri 
Tænastumenn Landsins. 
Hetta gevur honum eina løn, 
svarandi til 46.808,08 krónur 
um mánaðin, fyri hansara 
starv sum borgarstjóri. 

Veksur fólkatalið í Klaks­
víkar Kommunu við 52 fólk­
um afturat, sum sannlíkt er, 
fer borgarstjórin ein lønar­
flokk upp, og fer tá at vinna 
50.792,50 krónur um mán­
aðin.

Løgtingsmaðurin
Hetta dømið tekur útgangs­
støði í einum vanligum 
løgtingslimi, sum ikki er 
formaður í nakrari nevnd í 
Løgtinginum, ella í formans­
skapinum.

Ein vanligur løgtings­
limur fær 36.342,04 krónur 
í løn um mánaðin, íroknað 
vanliga viðbót. Men løgtings­
limir fáa eisini aðrar ágóðar. 
Umframt vanligu lønina, fáa 
løgtingslimir 2.000 krónur 
um mánaðin í samskiftis­
viðbót. Harafturat fáa løg­
tingslimir eisini kostnaðar­
endurgjald fyri ferðing til 
og frá arbeiðsplásinum, teir 

Borgar-
stjóri og
løgtingsmaður
móti arbeiðs-
manninum
Munurin á lønini hjá einum vanligum arbeiðsmanni og einum borgar­
stjóra, sum samstundis er løgtingsmaður, hevur verið uppi og vent 
fleiri ferðir í valdystinum. Her sær tú ovurstóra munin á lønini hjá 
vanliga arbeiðsmanninum og borgarstjóranum í løgtinginum

lønarmunur

So stórur er lønarmunurin:

Ein vanligur løgtingslimur fær 36.342,04 
krónur í løn um mánaðin, íroknað vanliga viðbót. 
Men løgtingslimir fáa eisini aðrar ágóðar. Umframt 
vanligu lønina, fáa løgtingslimir 2.000 krónur 
um mánaðin í samskiftisviðbót


